
MÍKITÍSÁ

 [Ndeko Neville apesi Ndeko Branham maloba.—N.D.E.] Oh,
Ndeko, osengeli kondima ete likambo oyo ekamwisi ngai.

Na boye, nasepeli kopesa liyebisi moko: “Toyékola likambo
yango awa: ngai nákanisa likambo ya ndenge wana.” [Ndeko
Branham ná losambo baseki.]
2 Nasepelakampenza ntango nyonso kozala awa.Mobémbo na
biso ebandi sikawa kokóma na suka, mpo na biso kozala elongo
na bino.Mpamba te, tozali namayanganimosusu oyo ekosalema,
mbala moko, na Chicago, pe nasengeli kozongisa li—libota na
ngai, naArizona, kalamingi te. Bazui naino lói na bango ya eleko
ya moi te, na bongo nasengeli komema bango na motuka mwa
moke esika moko, moko na mikolo oyo. Na sima, ntango mosusu
nakokende mosika mokolo moko, moko, moko na ba-lomingo,
pe na sima, nampóso ekolanda, nakobanda na Chicago. Na sima,
nasengeli kozonga mbala moko, mokolo ya liboso ya mpóso, mpo
na komemá bango na Arizona.
3 Sikawa, nasepelaka te koya awa mokolo ya lomingo na
ntongo, kozua ntango oyo moto nyonso azali na makasi ya
sika. Mokolo ya lomingo na mpokwa, bozalaka ntango nyonso
kolemba pe na motau, mokolo ya lomingo na mpokwa; bongo,
kotika liyangani ya lomingo na mpokwa na mokengeli na
biso, ezali—ezali mpenza malamu te. Kasi, nasepelaka kosala
yango te; ata bongo, na lomingo na mpokwa, lomingo na
mpokwa, ntango nazalaka na liyangani ya lomingo na mpokwa,
naumisaka bato mingi. Mingi na baoyo bayáka awa bautaka
mosika mpenza na súdi pe—pe mosika na nórdi, pe bazalaka na,
oh, mbala mosusu, batámbwisaka motuka butu na moi, kokóma
awa bobele mpo na liyangani moko kaka, na sima, kozónga.
Yango nde ntina nalukaka kosala yango mokolo ya lomingo na
ntongo, ntango nayáka, epesaka bango nzela ya kozonga.
4 Baleki-nzela ya sémbo pe botósi, nasepelaka na bango mingi
mpenza! Batámbwisaka motuka na neige enyangwi, na mbula,
pe nyonso wana, mpo na kokóma awa, kokátisa ekólo mobimba,
ba-kilometre nkama na nkama, bobele mpo na mwa liyangani
moko. Na bongo epésaka ngai nsái ya kozongisa matondi na
Nzambe, ná bato oyo, mpo na monene na bango—mpo na lisungi
monene na bango, na makambo nazali komeka koyebisa bato,
ete ezali Solo.
5 Sikawa, nandimaka ete oyo ezali Solo, ngai…na motema
na ngai mobimba. Soki ezalaki na eloko mosusu, oyo nakanisi
ete eleki malamu, na ntembe te, na—nakokende liboso…
Nakosénga na moto moko te kokende esika moko oyo ngai moko
nakei naino liboso te, mpo na koyeba soki elóngóbani to te.

Nakosénga na moto moko te ko—kotia litambe moko, kati na
Nzambe, soki ngai moko natii naino yango te mpo na koyeba
soki ezali Solo. Ya liboso, esengeli kozala Liloba ya Nkolo, na
sima, nasengeli kotia litambe mpo na komona soki elongobani.
Na sima, soki elongobani, na boye nakoki koloba: “Bóyá na nzela
oyo.” Bomoni, ezali kofungola nzela.
6 Na bongo, nakanisi ete motei nyonso asengeli kosala bongo,
asengeli kokende liboso, ye moko. Asengeli kozala mokambi,
mokambi ya bato, kolobela te likambo oyo ye moko atieyi loboko
na yango te. Tosengeli kokende pe kozala bakambi ya bato.
7 Na ntongo oyo, nabikelaki likambo moko ya kokamwa
mpenza, ya ndengemosusu, awa na eteyelo. Pe esalemaki pene na
eteni ya suka ya Liteya, nakánaki koloba yango lolenge wana te.
Bomoni? Kasi nabanzi esili kolobama, pe sikawa nakoki kosala
eloko moko te mpo na yango. Kasi na sima, nakómaki na ndako,
nabandaki koyekola yango.
8 Tozalaki na bokutani moke ya libota lelo, bobele bandeko
na ngai ya mibali ná bamosusu. Mama asili kokende. Tozaláká
kokutana na ndako na ye, sikawa tokómi kokende na ndako ya
Dolores. Tolekisáki ntango malamu kuna, sima ya zángá oyo, na
masolo, Teddy pe azalaki. Toyémbaki ba-nzembo, tobétaki ba-
nzembo ya kala pe bongo na bongo.
9 Sikawa, nakanisi, ntango mosusu na ntongo ya lomingo
ekoya, soki Nkolo alingi, soki ekotungisa Ndeko Neville te,
sikawa, nakolinga kosala liyangani ya kobondela mpo na babeli,
bobele mpo na kobondela mpo na babeli. Pe na—pe nakanisi,
ná Liteya ya ntongo oyo, lolenge Nkolo azalaki kokamba ngai
mpo na koteya Yango, kotalisa Yango, esengelaki mpenza kopesa
biso mpiko moke, bomoni, ya—ya—ya kondima mpenza. To—
tosalaka maseki, to—tokanisaka makambo ndenge na ndenge pe
tolobelaka yango. Kasi, na sima, soki ekómi ngonga ya kosukisa
likambo, ekómaka ndenge mosusu. Ndenge…
10 Moto moko azalaki koyebisa ngai, nakanisi ezalaki ndeko
na ngai oyo azali kuna na sima, ye moto azalaki koloba li—
lisolo moko moke lelo, ya moto moko, mo—motei moko ná ya
ye…moto, moto moko ya losambo na ye, alobaki ete akokaki
kotambola likolo na eteni ya nzete.

Alobaki: “Mokengeli, na bosóló, Nkolo azali na yo.”

Alobaki: “Nakoki komema eteni ya nzete na mokongo na
ngai, ntango nakokatisa.”

“Na bosóló, Nkolo azali na yo.”Akendeki, pe asalaki yango.
11 Alobaki: “Nakoki komema eteni ya nzete, pe kopusa
brouette, mbala moko.”
12 “Na bosóló, mokengeli, Nkolo azali na yo. Kondima na yo
ekoki kosala nyonso.”

13 Alobaki: “Nakoki kotia yo kati na brouette, pe komema eteni
ya nzete.”

Alobaki: “Wana, zela naino!” Bomoni?
14 Ekómaka ndenge mosusu soki likambo yango etali yo moko.
Bomoni? Sikawa, yango, ezali mpenza malamu mpo na biso
koloba awa: “Amen.” Ezali mpenza malamu mpo na biso koloba:
“Nandimi ezali solo.” Kasi na sima, tia yango na mosala.
Osengeli kotia yango na mosala.
15 Ndenge nalobaki likambo yango na ntongo ya lelo, bato oyo
bazalaki kolala na elilingi ya Petelo, baséngaki ata moke te
mabondeli mpo na bango.
16 Nasilá kokende na ba-ndako mingi, komona likambo yango.
Nabondeli liboso ya kokende, pe nakoti kuna ná epakweli,
nabondeli ata mpo na bato te, nabimi pe babikisami. Bomoni?
Bomoni? Ezali solo. Nasilá komona yango kosalemambala mingi
mpenza! Bomoni? Osengeli kozala na esika ya kotia kondima na
yo. Osengeli kondima yango. Pe nandimi ete ngonga yango esili
kobélema, pe esili kokóma.
17 Nayebi malamu ete oyo ezali liyangani ya kosala bande te.
Bakoki kosala bande yamoke,mpo na bangomoko, kasi oyo ezali
bande ekotambola na ekólo mobimba te. E…
18 Likambo nazalaki kolobela na ntongo oyo ememi biso na—na
esika ya likolo koleka, yango wana nakozua lomingo ekoya mpo
na—na—na kobondelampo na babeli. Mpamba te, longwa ntango
nazongaki, nayebisaki bino na ntina na bimononeli ná makambo
esalemaki, pe nyonso wana, pe nalobelaki yango polele, ntina
nini nasalaki makambo nyonso wana. Bongo, na ntongo oyo,
nalobeli yango lisusu polele kino na Pull ya sukawana.
19 Sikawa ekómi ntango na ngai ya komipesa mobimba na
Nzambe, ntango ya Nzambe mpo na kosolola na ngai. Bomoni,
na—na—nasengeli kozala na mbongwana moke na bomoi na ngai
moko. Ezali te ete nazali moto-na-nkanza, kasi nalingi kozala
mwamoke koleka pene na bato. Bomoni?
20 Bato oyo namekaka koyebisa bango Solo ya Nsango-
malamu oyo, bapesaka Yango mokongo, bakendeke na bango
pe batiolaka Yango. Sikawa, mpo na ngai, emonanaka lokola
kofínga. Etungisaka te, mpo na ngai; kasi mpo na makambo oyo
nalobaka, Ezali Solo mpo na koluka kosunga bango. Ezali lokola
komema masuwa mosika na libongo, pe koloba: “Bótala, yango
oyo, bókatisa na ngámbo! Bótala, bóbima na mai makasi wana,
bokokufa! Bino, bokokufa wana!” Kasi bazali na bango kotiola
yo, pe kokende na bango. Ee,mpo na ngai, ezali lokola, soki bakei
na bango, nazali lisusu na likambo ya kosala te mpo na yango,
bomoni, oyo nakoki kosala.
21 Kasi sikawa nalingi kokende mbangu na libongo mpo na
kondimisa bango: “Bózonga awa!” Bomoni, nasengeli komiyoka

ndengewana, bomoni, mpo nayebi etemotomoko azali kuna, oyo
akoti naino te. Pe nako—nakolóbo mbisi kino…Alobaki, kino
mbisi ya suka akozuama. Na—nalingi kosala yango.
22 Sikawa, na boye, mpo na kosala yango, nazali kozela ete
likambo moko ésalema na liyangani ya mabondeli. Likambo
moko…Pemingi kati na bino bobosani te emononeli ya—ya Pull
ya suka, to, Pull oyo ya Misato. Bomikanisela, likambo moko
esalemaki bobele liboso na yango: Namonaki Pole wana koya,
kokende kokota esika wana, pe elobaki: “Nakokutana na yo
kuna.” Sikawa nazali kozela ete likambomoko ésalema.
23 Eleki mibu mingi, awa, mayangani ná kososola makanisi
ezáláká kolembisa ngai mingi kino nazáláká kotenga-tenga.
Mingi kati na bino bobosani yango te. Ekomaki na esika moko
oyo mpo na kotelema, Ndeko Jack Moore asengelaki kosimba
ngai na loboko moko, pe Ndeko Brown na ngambo mosusu,
bazalaki kotambwisa-tambwisa ngai na balabala, ngonga
mobimba sima na liyangani. Pe ezalaki kosalema ete nazalaki
koluka koyeba esika—esika nazalaki pe likambo nini ezalaki
kosalema. Na sima, butu mobimba, nazalaki wana kokanisa
likambo yango, kolela-lela pe nyonso wana, pe komituna mpo na
nini bandimaki Nkolo na biso Yesu te.
24 Na sima Alobaki na ngai na emononeli: “Na ntango moko
okokutana na mwasi moko, akoya epai na yo, akolata elamba
ya mwa moindo, pe akomema bebé moko na bolangíti, kobanda
ntango wana, okozua makasi mpo na koyika mpiko koleka.”
Ee, nayebisaki bino yango nyonso. Esalemaki na Chicago, na
mpokwa oyo mwasi moko ya Presbiterien, mokengeli na ye moko
atindaki ye kuna ná bebé yango.
25 Pe nakanisi ezalaki ndeko na ye yamobali, tomoko na bango,
azalaki mo—monganga. Alobaki: “Elikia mpo na bébé yango
ezali lisusu te, bobele soki Nzambe na Nguya-nyonso ásimbi ye.”
Akendeki…
26 Akendeki koyebisa mokengeli na ye. Mokengeli na ye
alobaki: “Ngai—ngai nazali na makoki te,” alobaki, “ya—ya
kosalela likambo ya kobikisama na nzoto ya bo-Nzambe, mpo
ngai…nazali na yango kati na ngai te, kondima esengeli mpo
na kosala yango.” Sikawa, oyo wana, ezali kozala na bosembo na
likambo yango. Bomoni? Alobaki: “Nazali mpenza na yango te
kati na ngai.” Alobaki: “Kasi nazaláká namoko namayangani ya
Ndeko Branham, pe nakopesa yo toli ete ómema bebé yango na
NdekoBranham.”Monganga asundolaki ye, pe alingaki kokufa.
27 Pe elenge mwasi yango ayaki wana, esika nazalaki kosala,
eloko moko lokola, li—liyangani mpo na bana mike ya Katoliko
baoyo bazikáká mótó, na eteyelo oyo kuna, boyebi. Bozali
komikanisela ntango esalemaki. Tozalaki kosala liyangani
yango, pe mbala moko mwasi yango ayaki, ná elamba yango ya
mwa moindo. Mwasi na ngai ná bato mosusu bazalaki wana, pe

nalobaki…nabalukaki pe natalaki, natambwisaki miso, mpo
na komona soki bazalaki wana. Esalemaki ete, bobele liboso
na ngai kokóma, nakanisi Billy Paul ná bato mosusu bazalaki
kosolola, to mwasi na ngai to bato mosusu, na mwasi yango ná
bebé. Pe mwasi yango amataki na etumbelo, pe MolimoMosantu
amonisaki likambo yangomobimba, pe abikisaki bebé yango.

28 Nakendeki na ngai, pe kobanda ntango wana nalembaka
lisusu te. Bomoni, etungisaka ngai te, pe na—nakobaka na ngai
kokende liboso.

29 Sikawa nazali kozela ete likambo moko ésalema, mpo na
kokotisa Pull oyo ya Misato na mosala esengeli. Bomoni? Ntango
mosusu liyangani ya kobikisama ya lomingo ekoya ekosala
yango, ntango mosusu. Nayebi te.

30 Nakanisi, likambo tosengeli kosala ezali koyebisa bato na
bino, bóya na babéli. Sikawa, mpo na liyangani ya kobikisama,
tosengeli kotala bobele likambo ya babéli. Bóya na babéli na
bino, bóya na bango awa na ntango malamu na ntongo ya
lomingo ekoya, tóloba na ngonga ya mwambe to mwambe na
ndambo, pe bakopésa bango ba-kálati ya mabondeli, wana
bakozala kokota na ekuke, to ndenge nyonso basálaka yango. Na
sima, tokosala molongo ya mabondeli mpo na kobondela mpo na
babéli, pe tokomona likambo niniMolimoMosantu akosala.

31 Nandimi ete Akosala makambo minene soki tondimeli Ye,
bomoni. Kasi tosengeli kondimela Ye mpo na yango sikawa, na
motema na biso mobimba. Pe nakanisi ete ngonga ya motuya
esili kokóma, oyo Nzambe, ndenge tolobaki na ntongo, asili
kotalisa biso makambo mingi mpenza, pe Asili komema biso
na…kino esika moko. Nyonso tosengeli kosala ezali kosala
makasi ya kokóma na ngámbo mosusu ya mwa ngomba wana, pe
na sima kokende mosika. Bomoni, e—ekosalema bobele ndenge
esalemaki na likambo ya kososola makanisi, lokola esalemaki na
lisakoli, kotala yango na bokebi.

32 Nazalaki kuna na Calgary…bólimbisa ngai, ezalaki
engumba mokonzi, kuna na Regina, Regina. Ern Baxter azalaki
wana, pe mingi na biso. Pe Nkolo asilaki koyebisa ngai, awa na
etumbelo: “Ekosalema ete, okoyeba ata makanisi ya mitema na
bango.” Pe ezali solo. Pe nakanisáká yango lolenge wana ata
moke te. Namataki na etumbelo na mpokwa wana, elongo na
Ern, pe nabandaki kobondela mpo na babéli. Pe tálá, moto moko
ayaki wana, natalisaki polele mpenza bomoi na ye mobimba;
ezalaki mbala ya liboso likambo yango ésalema bongo, na
ntango moke, na liyangani ya kobikisama ya nzoto. Na sima
nabwakaki miso na liyangani, pe tálá, Ebandaki kokita likolo
na liyangani pe nyonso wana. Oh, ntango tokokóma na ngámbo
mosusu! Ata ndambo na makambo yango elobámi naino te,
kotala, pe komona makambo na bomoi ya bato. Nalobaka eloko

moko te mpo na yango. Natikaka yango bongo, bomoni, bobele
soki námiyokimpenza kotindama koloba likambomoko.
33 Pe sikawa, nazali kozela likambo ya sima oyo ekobanda
ndenge wana. Bomoni, Nzambe, na lolenge na Ye Moko, na
ntango ya bonsómi na Ye Moko, akobanda likambo yango. Pe
eko—ekozala eloko mosusu oyo ekoleka—ekoleka nyonso mibale
oyo. Bomoni? Nazali kozela komona yango kosalema.
34 Pe ntango mosusu, namilobelaki, soki nakokaki kosala
liyangani ya kobikisama ya nzoto, ntango mosusu lomingo
ekoya. Na sima, lomingo ekolanda, ntango mosusu nakokende
mosika elongo na bana ná bamosusu, mpo basengeli kozonga
mpo na kokende kelasi. Na sima, lomingo ekolanda lisusu, ngai,
na ntembe te, nakozala na Chicago, na mayangani ekozala kuna.
Na sima, nakozonga mokolo ya liboso oyo ekolanda, mpo na
kokende, mokolo ya mibale, na—na Arizona, mpo bana bázonga
na kelasi.
35 Ee, ozui eloko nini, mokengeli? [Ndeko Neville alobi: “Ee,
namoni eloko moko ya kokamwa mpenza.”—N.D.E.] Malamu,
ezali mpenzamalamu, sikawa tolingi koyeba yango.
36 Na bongo, sikawa, N—Nkolo ápambola bino nyonso, mingi,
mingi mpenza. Pe na—nazali kolikia komona bino awa na
lomingo ekoya. Pemokolo yamisato nampokwa…
37 Bóyoka. Bóbosana ba-losambo mike oyo te, ndakisa Ndeko
Ruddell, Ndeko Jackson, Ndeko Parnell, pe bandeko nyonso oyo
bazali kobunda makasi kuna, bomoni. Pe bamonaka biso lokola
lo—lo—losambo-ndeko na bango, bomoni. Tozali mwa moke
lokola etongá-mama mpo na bango. Awa nde esika babótámá,
baútáki awa, bakengeli pe bongo na bongo.
38 Pe elenge mobali oyo azali awa na sima, ndeko, nakutanaki
na ye na mpokwa mosusu kuna, Allen, elenge Ndeko Allen.
Nakanisi ete Ndeko Collins, awa, akoluka koyebana ná Ndeko
Allen, soki ayebi ye te. Bango mibale bazali batei ya ba-
Metodiste, pe—pe basili komona Solo ya Liloba.
39 Boye, e—ebongiseli ya lingomba Metodiste, ezali na bato ya
malamu mpenza na lingomba Metodiste. Bókanisa ata moke
te ete bazali te. Bazali. Bato malamu bazali na lingomba
Katoliko. Bato malamu bazali na lingomba Presbiterien. Pe na
bisika yango nyonso, ezali na mibali pe basi oyo bazali kozela
komona Pole yango kongenga na nzela na bango. Bókóba bobele
kongengisa Pole yango, na komikitisa, na boboto. Biso nyonso,
tóbélema pene naNzambe koleka, na komíkitisa. Bomoni?
40 Bóbosana te, mongombo oyo ekobungisa makasi na yango.
Bómikanisela ete oyo ezali esika Satana atalisi mandóki nyonso
ya lifelo. Akosala ete moto moko ásala likambo oyo ekeseni
na likambo moto mosusu akanisaka. Akosala yango. Azali na
makoki ya kosala yango. Ezali mosala na ye, soki akoki kosala
ete moto moko áloba likambo moko, moto moko álobela moto

mosusu, ete: “Ee, yoka, oyebi likambo moto Songolo asalaki?”
Koyóka yango te. Koyóka yango ata moke te. Ezali zabolo.
Bomoni, ezali Satana. Kondima yango te.
41 Soki ezali na likambo moko oyo moto moko asali ya mabe,
bóndela mpo na ye. Kobóndela na lolenge ya moyími te, koloba:
“Nayebi ete ezali esengisi na ngai, nasengeli kobondela mpo
na ndeko wana.” Memá likambo yango na motema na yo, na
bozindo mpenza, pe bóndela mpo na ndeko mwasi yango. Pe
bókende kosolola, bózala mpenza na boboto, pe na ntango moko,
bokomona bango kobanda lisusu kozonga na losambo. Bomoni?
Mpamba te, sima namanso, tozali kokende na kolala yamoi.
42 Nkolo Yesu akozonga moko na mikolo oyo. Pe, boyebi,
nakanisi ete ekosalema na mpwasa mpenza pe na—na boboto
mingi, mingimpenza, kino ekozala na bato nkama likol-…moto
moko na mokama moko likolo na mokama ya mokili mobimba
bakoyeba ata moke te ntango Konetolama yango ekosalema.
Ekosalema na kimia mpenza na lolenge oyo moto moko te
akoyeba likambo yango. Bomoni?
43 Pe ekozala, na ntembe te, bitónga mike-mike ekoloba: “Ee,
bongo Songolo?”
44 “Oh, bazali koloba ete etongá moko ya bilandá-landa oyo
kuna, bazali koloba ete etongá moko ezali komonana te kuna, pe
bango…Ezali lokuta. Bakei na bango esika moko boye. Tosílá
koyokamakambo ya bilandá-landawana, bomoni.”
45 “Ee, balobi ete mongombo moke wana, esika ebengamaka
Jeffersonville, bandimi na bangomingi bazali komonana te.”
46 Bomoni, bakoboya kondima yango. Bakoloba: “Oh, ezali
na yango lokuta, bomoni,” ndenge wana, pe Ekosalema, kasi
bakoyeba yango te.
47 Na ekóló mobimba, bakoya, baoyo bakufaki kati na
Klisto bakosekwa liboso. Konetolama ekosalema, Lingomba
ekomemama na Ndako. Na sima, Monyoko ekobanda, pe, holala!
tolingi kozala awa te na ntango yango. Ngai nalingi kozala awa
te na Monyoko. Te. Nzambe sálá ete ata moko na biso te ázala
awa na ntango yango. Mpo ete, “ye oyo azali na mbindo ámiyeisa
naino mbindo; ye oyo azali mosantu ámiyeisa naino mosantu; ye
oyo azali moyengebene ámiyeisa naino moyengebene.” Ezali te
na…Mwana-mpate asilaki kobéléma ná Buku na Ye ya Lisiko,
pe Mwasi-na-libala asili konetolama. Baoyo baboyaki Yango
basengeli koleka na eleko ya Monyoko, Bayuda ná Mabota.
Ntangomabe nini oyo yaMonyoko! Nalingi yango te.
48 “Nkolo, bulisa ngai sikawa.” Ezali malakisi malamu ya ba-
Nazareen, boye te? [Ndeko Neville alobi: “Amen.”—N.D.E.] Pe
ezali pe solo. Ezali solo. Ya solo. “Tondisa ngai sikawa naMolimo
Mosantu na Yo, Nkolo. Longola makambo nyonso ya mokili kati
na ngai sikawa, Nkolo. Ko—kotika te ete tózala na…”

49 Ndenge ndeko mobange ya moindo wana alobaki: “Misie,
Nazali na tiké na ngai na loboko. Esili kotobolama. Ntango
nakokóma na ebale, na ntongowana, naboi mindondo.”
50 Na boye, ezali mpenza yango, na—naboi mindondo. Simba
tiké na yo na loboko, mpo tolingi kokatisa na ngámbo. Bókanisa
naino, ntango monene ya lisiko ekómi pene.
51 Pe sikawa, likambo mosusu. Ndeko, nkombo na ye nani,
oyo azalaka awa na Utica? Nakanisi Ndeko Graham, ná ndeko
mosusu wana, oyo azali mokengeli kuna. Ndeko Shanks to
eloko moko bongo, to Sink? [Ndeko Neville alobi: “Ndeko
Snelling.”—N.D.E.] Ndeko Snelling azali mokengeli, ye moko.
Ndeko Snelling azali mokengeli kuna naUtica, sikawa. Nakanisi
ete mayangani na bango ya mabondeli ezalaka mokolo ya…
[“Mokolo ya minei na mpokwa.”] Mokolo ya minei na mpokwa.
Sikawa, boyebi, ekozalamalamumpenza soki tokei kunamokolo
ya minei na mpokwa mpo na kolakisa elongo na bandeko wana
boyokani ya bondeko. Bomoni? Na sima, ntango Ndeko Jackson,
ntango akozala na oyo ya ye, soki etongámoke kati na biso tokoki
kokende kosangana kuna.
52 Bókoba bobele kobondela, bókoba kotímola! Iyo, bótika te.
Ezali lokola ntango Eliya ayebisaki bango, alobaki: “Bótímola
mabulu kuna!”

Ntango ozali kokita, soki okutani na linzanza moko ya
kala, okoloba: “Nalembi mingi”? Bwaka yango libanda pe
kóba kotímola. Bomoni? Kóba bobele kotímola, mpo tosengeli
kotímola. Tosengeli mpenza kotímola, esili. Mpo, soki o—soki
olingi kokimaMonyoko, ekozalamalamu kobanda kotímola.
53 Sikawa, mpo na ngai moko, nazali komiteya ngai moko,
esikawana.Nalingi kobanda kotímola na bozindo koleka ndenge
nasílá kotímola. Mpo, nazali komona lokola, na ekólo pe na
mokili mobimba, ete lotómo oyo, ekozala lisusu, lokola eyebani
sikawa pene na bisika nyonso namokili mobimba. Na—nasengeli
kokende lisusu.
54 Mwasi na ngai alobaki na ngai…Mokolo mosusu na ntongo,
nalobaki: “Nalingi ete ókende elongo na ngai ntango nakokende.
Nakolongwa pene na sanza ya liboso, soki Nkolo alingi. Nalingi
kosala mobembo na mokili mobimba, na bisika nyonso mpenza;
ntango nakozonga, ntangomosusu nakosala mayangani na Etas-
Unis, na ntango moko na eleko ya été ekoya.”

Pe alobaki: “Nakómimobangemingimpo na kokende.”
55 “Ee,” nalobaki, “ngai nakendeki ntango na…mobembo na
ngai ya suka na mikili mosusu, eleki pene na mibu mwambe, pe
nazali komona lokola nazali na lolenge malamu sikawa, koleka
ndenge nazalaki eleki mibu mwambe, boyebi. Bomoni? Nayebi
makambo yango malamu koleka sikawa.”

56 Na sima, tokómaki na motó ya likambo oyo: “Soki Nkolo
alobi: ‘Nalingi kopesa yo mibu ntuku mibale na mitano.
Okolemba ata moke te. Okozala na makoki ya kosala mosala,
pe Nakopesa yo mibu ntuku mibale na mitano awa na mokili,’
okozua kobanda—kobandambotama kinomibu ntukumibale na
mitano, to kobanda mibu ntuku mibale na mitano kino ntuku
mitano, mibu ntuku mitano kino ntuku nsambo na mitano, to
ntuku nsambo na mitano kino mokama?”
57 Sikawa, moto nyonso oyo apesami ntango na mokili, na
ntembe te, akosala likambo ya mabe koleka, soki alekisi ntango
yango na mosala ya Nzambe te. Ata asalaka nini ezali na
ntina te.
58 Sikawa, soki okozala moto oyo abébisaka mitema ya basi, to
bongo na bongo, ekozalamalamumpo na yo kozua bolenge,mibu
ntukumibale namitano oyo ya liboso. Bomoni?
59 Soki okozala mosali-na-mabáyá, mobongisi-mótuka, to
mosala nini, ekozala malamu mpo na yo kozua mibu ntuku
mibale na mitano oyo ya mibale. Bomoni?
60 Bongo, nabandaki komilobela: “Bongo ngai? Esika nini ngai
nakozua?” Nakozua kobanda mibu ntuku nsambo na mitano
kino mokama. Nakozala na mayele koleka, bwanya koleka.
Nakotelema ngwi koleka. Nakoyeba mingi koleka makambo
nazali kosala. Nazali na mibu zomi, mwambe to zomi, koleka
mbala ya suka oyo nakendeki na mikili mosusu. Nakokende
kuna ngulu-ngulu te, lokola moto azali koboma banyoka.
Nakoyeba makambo malamu mingi koleka, bomoni. Nayebi
lolenge ya kosala.
61 Ezali mpenza lokola mbwa oyo akangaka nyama-ya-zamba
azali kobundisa nyama-ya-zamba, bomoni. Oyebi lolenge ya
kokanga ye. Okokende kuna ngulu-ngulu te; akotia yo manzáka.
Bomoni, yékola mayele mabe na ye pe tálá malamu makambo
asalaka. Pe toyekolaka monguna malamu. Na bongo, tosengeli
koyéba mayele na ye nyonso, ndenge abélémaka, pe makambo
asálaka, pe koyekola ndenge abétaka bibotú na ye, na ntango
wana, oyebi lolenge ya kobundisa ye, bomoni.
62 “Na bongo, nandimi sikawa,” nayebisaki mwasi, “nandimi
ete nazali sikawa na lolenge malamu koleka ntango nazalaki
na mibu ntuku minei pe nakendeki kuna.” Bomoni, pe nazali
na mibu ntuku mitano na minei. Pe nandimi ete, soki nazali
na bomoi pe nakoki lisusu kotambola malamu lokola sikawa,
ntango nakokóma na mibu mokama, soki na…soki Yesu aumeli
ntango molai, nakozala na lolenge malamu na ntango wana,
koleka sikawa, mpo na kokende. Bomoni? Mpo, oyebi makambo
malamu koleka, oyebi malamu kolekamakambo osengeli kosala,
pe lolenge esengeli kosala yango, lolenge esengeli kosala liboso
na makambo.



10 LILOBA LILOBAMI

63 Tózua bato mingi sikawa, soki basengeli kopasola bango.
“Balobi ete monganga moko ya sika, auti kozua diplome na ye
mikolo oyo, pe auti kosilisa kelasi ya monganga. Naino apasolá
moto te. Bótika ye ásala yango.”
64 “Oh, te,” okoloba, “soko moke te. Moto wana te. Te, misie.
Ata bongo, te, ata moke te. Nalingi ata moke te ete átia mbeli
likolo na ngai. Ee, ekozala malamu mpo na ngai kokende epai ya
Songolo. Nayoki ete asila kopasólá bato mingi. Ayebi lolenge ya
kosala yango.” Ezali yango, bomoni. Yangowana nde likanisi.
65 Bokanisaka mpo na yango, kasi bokanisaka nini mpo na
bomoto yango ya kati? Nalingi moto oyo ayebi esika atelemi, pe
ayebi nzela; ye oyo asílá koleka na nzela yango. Iyo, bongo.
66 Nkolo ápambola bino. Malamu, Ndeko Neville, yáká awa
sikawa. Pe Nzambe ápambola Ndeko Neville. Bóbosana te
sikawa, lomingo ekoya.
67 [Ndeko Neville alobi na ntina na Ndeko Branham pe Ndeko
Vayle na miníti moko, na sima alobi: “Pe nasepelaka koyamba
basali ya Nzambe, koleka mingi baoyo bazali kosala mosala
elongo na Likambo oyo, pe kati na Yango elongo na biso.
Nasepelaka koyoka nsango na bango.”—N.D.E.] Amen. [“Na
boye, natunaki Molakisi Lee Vayle, nalobaki: ‘Okosepela koteya,
soki Ndeko Branham atei te?’ Pe Ndeko Branham ateyaki te.
Akokaki koyeba likambo yango.”]

Te, nayebaki te. Nalingaki koloba ntangomolai bongo te.
68 [Ndeko Neville alobi: “Na bongo, nasengaki na Ndeko
Vayle, na mpokwa oyo, soki akolinga koteya biso, soki Ndeko
Branham atei te. Mpo ayokanaka na ye na mayangani, pe ayebi
Nzela, Nzela oyo. Pe tozali na esengo ya koyamba Ndeko Vayle.
Nasepelaka na ye pe namemiaka ye lokola nasálaka na batei
mosusu nyonso, pe ndenge namemiaka bamosusu nyonso. Na
bongo, akoki koya koteya biso na mpokwa oyo, nakosepela
ete ásala yango.”—N.D.E.] Amen. [“Nzambe ápambola ye, pe
tóbondela mpo na Ndeko Vayle. Ba-mosusu kati na bino bayóká
ye naino te, pe natii motema ete bokobondelampo na ye.”] Iyo.
69 Nasengelaki kozua ntango na ye nyonso te. Nasengi
bolimbisi na losambo. Nafandaki kuna, nayebaki te ete ye…
ekánámaki bongo. Nzambe ápambola yo, Ndeko Vayle.
70 [Ndeko Lee Vayle alobi: “Ekánámaki bongo te. Alobaki,
soki ‘oteyaki te.’ Pe oyei.” Ndeko Branham ná losambo baseki—
N.D.E.] Malamu. Ezali malamu.
71 Ngai moko pe nakozua libaku ya koyoka ye. Ndeko Vayle
asila koloba mbala mingi liboso na ngai, na mayangani, pe—
pe bongo na bongo. Pe abongisaka mayangani kobanda kala,
pe azali ndeko moko malamu, asáláka mosálá malamu. Pe
nandimi mpenza ete losambo oyo ezalaka ntango nyonso na

esengo ya koyoka Ndeko Vayle ntango alobaka. Nkolo ápambola
Ndeko Vayle.
72 [Ndeko Vayle alobi miníti ntuku nsambo likolo na Malako
16:15-20 ná Makomi mosusu, motó ya liteya: Mpo Na Nini
Malako 16 Esalaki Te? Pe Ndenge Nini, Kokokana Na Makomi,
Kotia Yango na Mosala—N.D.E.]
73 Makambo mingi esili kolobama na lolenge oyo na—na—
nakoki koloba elokomoko te mpo na kobongisa yango koleka. Pe
nandimi mpenza ete Nkolo moto abongisaki likambo oyo, mpo
Ndeko Vayle áteya liteya oyo, sima na oyo ya ntongo. Bomoni,
esengeli kosala mosala ndenge wana. To—tondimi ete euti na
Nzambe. Oyo, ezali na makambomingi mpenza oyo alobaki; na—
na—nasili kokoma mateya ntuku mibale awa, na makambo ye
alobaki.
74 Nazalaki kokanisa etaliseli moko awa, mpo na kondimisa
likambo alobaki. Sikawa, totáláka sáá oyo, mpo na koyeba
ngonga nini tokómi. Soki bisalelo nyonso ya sáá yango ezali
kotambola moko elongo na mosusu te, tokoyeba ntango ya
malamu ata moke te. Ezali solo? [Losambo balobi: “Amen.”—
N.D.E.] Pe esengeli na biso nyonso, banso elongo, soki tolingi
komona Pull ya Misato kosala mpenza eloko moko mpo na
Nzambe, biso nyonso tosengeli kotambola elongo, komikitisa
liboso na Nzambe pe koyambola mabé na biso, pe kobondela, pe
kondimela Nzambempo namakambo oyo.
75 Nandimi mpenza ete makambo Ndeko Vayle alobaki ezali
Solo, ete Nzambe akotiaMolimo na Ye ata moke te na tempelo ya
mbindo, oyo ezangi boyengebene pe botósi. Te. Esengeli koya na
nze—nzela ya kopétolamitema na biso nambéba pemasumu-na-
nko nyonso,mpo tókóka kozala peto liboso naNzambe, peÁkoka
kosalisa Molimo Mosantu na Ye ya peto mosala na nzela na
biso, mpo na kokokisa makambo oyo. Na—nakanisi ete, ntango
bokozonga na ndako na mpokwa oyo, soki botángi Buku moke
ya Yuda, bokoyékola makambo mingi na makambo Ndeko Vayle
auti koloba. Pe alobaki: “Nazali kobunda etumbamakasimpo na
Kondima oyo epesamelaki basántu mbala moko mpo na libela.”
Batángwáki na Yango. Ndenge bato ya makanisi epolá, pe bongo
na bongo, bakótáká pe, na lokuta na bango, bapengwisáká bango
mosika na—namakambo ya solo ya Nzambe.
76 Pe Nzambe akoki kosala mosala bobele soki totiki Ye kosala
mosala. Pe ezali na makambo ya malamu mingi mpenza, oyo, ya
koloba…
77 Boyebi, bato balukaka nguya, kasi bayebi mpenza te eloko
nini nguya ezali. Bomoni, ba—bayebi mpenza te eloko nini—
eloko nini—eloko nini etámbolaka na yango. Mpo—mpo na
komata, esengeli kokita, ntango nyonso. Soki olingi kozua nguya,
tálá ndenge nini okoki komikitisa. Longolá bobele makanisi na
yo nyonso ya mokili, pe míkitísá liboso na Nzambe, na ntango

wana nde okozala na nguya koleka moto oyo apotaka mbángu
na losambo mobimba pe asáláka makelélé mingi; bomoni, mpo
ozalaki na makoki ya komikonza, pe komipesa na Klisto,
bomoni, mpo na komikitisa liboso na Ye. Wana nde nguya ya
sólo-sólo.
78 Bólakisa ngai losambo oyo ezali na komikitisa, komikitisa
ya sólo, oyo ezali na—na lolendo te; losambo, losambo ya bopolo
pe komikitisa, ngai nakolakisa bino losambo oyo ezali na ngolu
pe nguya ya Nzambe kati na yango. Ezali solo. Yango nde eloko
esengeli, komikitisa, komikitisa biso moko liboso na Nzambe,
kotika Nzambe kosala mosala na nzela na biso. Tozali na ntina
ya kosala makelélé mingi te.
79 Mbala mosusu, ndenge mokati-bilanga alobaki, akendeki na
bilanga ná likálo na ye, pe, ntango nyonso ezalaki kodenda,
ezalaki kosala makelélé pe nyonso wana. Kasi ntango azongaki,
edendaki bisika yango moko kasi esalaki makelele ata moke te,
mpo etondisamaki na biloko ya malamu.
80 Na bongo, nakanisi ete ezali mpenza malamu, bomoni, ete
tótondisama na biloko malamu ya Nzambe, mpo mbuma ya
Molimo ékoka koyebana na nzela na biso. Ndenge alobelaki
mingi mpenza Bakolinti ya Liboso 13, kuna, esika elobami ete:
“Ata napesi nzoto na ngai mpo na kotumbama, pe nazali na
biloko oyo nyonso, kasi soki nazangi bolingo; ezali mpamba,
ezali na litomba ata moke te mpo na ngai.” Bomoni, biso
tolingaka kosala yango.
81 Likolo na makambo nyonso, moko na moko na biso tozali
na mokumba ya bomoto na biso ya kati liboso na Nzambe.
Bomoni, e—ezali yo moto ozali kokende na Lóla. Ezali te soki
ngai nakokende, to ye akokende.Yomoto ozali kokende, bomoni,
ezali yo liboso. Pe osengeli koluka yango pe koyá na bopolo liboso
na Nkolo.
82 Pe namónaka ntango nyonso ete moto oyo amikitisaka, ye
nde moto Nzambe atómbolaka. Soki bozui moto oyo avímbisaka
tólo pe ayebi makambo nyonso, pe bokoki koloba na ye likambo
moko te, pe azali na lolendo, pe—pe, ee, oyo wana—oyo wana
azali moto oyo akendeke esika moko te. Kasi bózua moto oyo
amikitisaka pe atámbolaka na bopolo.
83 Mokolo mosusu nazaláki kosolola ná moto moko, oyo azali
kobongisa losambo moko kuna na…abimaki na ebongiseli
oyo azalaki kati na yango. Pe, ee, ezali Ndeko Boze, pe
losambo oyo bango bazalaki kati, bazalaki na losambo yango ya
monene ntango molai, pe Nkolo apambolaki ye. Na sima, bato
bakómaki esika oyo balingaki komikokanisa na makambo ya
mikolo oyo, lokola ba-mosusu, pe balingaki kokótisa yango na
ebongiseli moko. Pe ntango basalaki bongo, yango…Baklisto
ya komikitisa oyo bazalaki kuna balingaki yango te. Bomoi
na bango mobimba, bateyámáká kotélémela yango, bongo

babimaki na yango. Sikawa, bazali na etongá moko, pe Nkolo
asili kopámbola bango kino balingi lisusu kokóta na esika moko
ya monene sikawa, losambo oyo ekoki koyamba pene na bato
nkóto minei to mitano, pe bazali kobandela.
84 Bongo bayaki epai na ngai, pe balobaki: “Ndeko Branham,”
tofandaki kuna na esika-ya-mosala, esika-ya-mosala ya
losambo, mokolo mosusu. Pe alobaki, moko na bakambi, Ndeko
Carlson ná ba-mosusu, balobaki: “Tosengeli kosala nini?”
85 Nalobaki: “Bóluka moto ya kozala mobateli, oyo azali na
lokumu moko te na bibongiseli nyonso, oyo azali se ndeko
moko malamu mpenza, ya solosolo, ya bopolo pe komikitisa,
oyo abikaka bomoi malamu. Nzambe akotala makambo oyo
etikali, bomoni.” Nalobaki: “Mokengeli malamu oyo akoleisa
bobele bampate, pe akozala na komikitisa pe nyonso wana,
Nzambe akosala oyo etikali. Soki boko…Bóluka moto monene
te oyo ayebi nyonso, oyo akoya kotia likambo boye na molongo,
pe likambo oyo esengeli kozala boye, pe akobulunganisa
makambo.” Nalobaki: “Ekosimba ata moke te. Bouti bobele
koleka na yango.”
86 Ezali yango, biteni nyonso kati na losambo esengeli kosala
mosala elongo, pe bosengeli kokóba kosala eteni ya mosala
na bino. Bongo tokomóna ntango nini tozali kobika na yango.
Ntangomosusu tokómi pene koleka ndenge tozali kokanisa.
87 Sikawa, tosepelaka na Ndeko Vayle. Boye te? [Losambo
balobi: “Amen.”—N.D.E.] Nkolo ápambola yo, Ndeko Vayle.
Matondi. Pe totóndi Nkolo ndenge atei biso liteya monene oyo
na mpokwa oyo.
88 Pe nauti kozua lokasamoko, eleki miníti moke. Ndekomwasi
moko amonaki elokomoko na ndoto, alingaki koloba yango. Soki
okoki kokomela ngai yango, ndekomwasi, na—nazali…Apesaki
ye ba-ndoto oyo ezalaki mpenza likambo ya solo. Tondimaka ba-
ndoto nyonso te. Te, te. Kasi soki euti na Nzambe, tolingi koyeba
ete Nzambe moto asololi na biso.
89 Ezali lokola moto nyonso koloba minoko ya sika, tondimaka
yango te; kasi soki ndimbola eyei koyebisa biso likambo oyo
ekosalema, pe tomoni yango kosalema, na bongo, tokotónda
Nkolo mpo na yango. Bomoni?
90 Tolingaka kotika yango kokóba kotambola malamu, na
bopolo, pe na molongo ya Nkolo. Na bongo, bómikanisela, eteni
ya mosala na yo ekoki kozala likongá ya monene, to ekoki kozala
ya moke, eteni moko ya moke, to eteni ya moke, to ematiseli-
ya-sáá, ekoki kozala eloko moko to mosusu, to ekoki kozala
makongá ya liboso ya sáá, oyo etalisaka ngonga. Kasi ata ezali
nini, biso nyonso tosengeli kosala mosala elongo, na boyokani ná
Nsango-malamu yaYesuKlisto, mpo likambo oyo ésalema.
91 Bókanisa naino! Soki makabo ezali na nkembo boye, eloko
oyo tobengaka nguya; pe Polo alobaki: “Ata nazali na kondima



14 LILOBA LILOBAMI

oyo ekoki kolongola ngomba, soki nazángi bolingo, nazali elóko
mpamba.” Bókanisa yango.
92 Pe ata tolobi: “Ee, ata na—nasósóli…elingaki kozala
malamu ete nayéba Biblia.”
93 “Ata nasósóli mabombami nyonso ya Nzambe,” bomoni,
“ata nakokaki kosala yango, soki nazangi bolingo, nazali eloko
mpamba,” bomoni, “nakómi naino esikamoko te.” Bomoni, eloko
yamotuya ezali, kolingaNzambe, pe komikitisa ná yango.
94 Sikawa, na bosóló, sima namibu nyonso oyo nasáli na elanga
ya mosálá ná mokili mobimba, pe sima na komóna bato ndenge
na ndenge, nasengeli koyeba mwa moke likambo ya ekuke ya
kokotela. Pe soki olingi kokóma esika moko ná Nzambe, kotika
ata moke te ete molimo ya lolendo éya pembeni na yo. Kotika
te ete mayélé mabé ékotela yo. Ata moto asali likambo nini,
soki bazali na libunga, kozala na lofundu ata moke te liboso na
moto yango. Bomoni? Zalá na bopolo pe na bobóto. Kobósana
te, Nzambe alingaki yo ntango ozalaki kati na masumu. Pe soki
Molimo ya Nzambe ezali kati na yo, okolinga moto mosusu
ntango azali na libunga. Bomoni, bóndela bobele mpo na bango,
pe bólingana kati na bino.
95 Likolo na makambo nyonso, bólinga Nzambe pe bólingana
kati na bino. Pe bózala na komikitisa liboso na Nzambe pe
kati na bino, pe Nzambe akopambola biso, pe toyebi koloba
te makambo nini Ye akosala. Na momesano, ntango bato
babandi kokóma mingi na losambo pe ebandi kokóma mwa
monene koleka, to likambo ya ndenge wana, na ntango wana,
bato bakendeke mosika na likambo ya sólo-sólo, likambo ya
sólo-sólo.
96 Boyebi likambo nini esalamaki mpo makambo oyo
ékokisama, ntango nabandaki mosala, pe Nkolo amonánáki
na ngai kuna na ebale pe ayebisaki ngai yango? Pe Ndeko Vayle
amonaki yango, nakanisi, na zulunále moko na Canada, esili
koleka mibu mingi, esika Mwanje na Nkolo amonanaki kuna
na ebale, ekomámáki na zulunále Presse Associé ete: “Pole
ya Kokamwa likolo na motei ya etuká moko, wana azalaki
kobatisa.” Pe—pe boyebi eloko nini esalaki yango? Ntango
tozaláká na liyangani na nse na hema na ngámbo ya balabala,
hema oyo ezalaki koyamba pene na bato, oh, nkóto mibale na
nkama mitano, batei bazalaki kouta bisika nyonso, pe balobaki:
“Ndeko, yaka naino awa.” Nazalaki naino elenge, lokola, oh,
mwana moke mpenza. Pe alobaki: “Osalaka ndenge nini mpo na
kobatela bato yango na boyokani? Balinganaka kati na bango
kino…namóná naino bato kolingana bongo te.”
97 Ezali Nkolo. Ezali mobeko oyo losambo oyo etongamaki
na yango, bolingo ya bonzambe pe bondeko, bamoko na
bamosusu. Nasila komóná bango kopesana mbote ya loboko,
wana bazali kokabwana, pe kolela lokola bana mike, mpo

bazali kokabwana. Bazalaki kolinganamingi mpenza. Nakokaki
kokende kotala bango na ba-ndako na bango, pe mbala mosusu,
Biblia ezalaki polele ná matónó ya mpisoli. Nazalaki kokóma
kuna, na mpokwa, ba-tatá ná ba-mamá basangánaki elongo, pe
bana na bango bazaláki pembeni na bango, na nsé, bafukami
zinga-zinga; ba-tatá ná ba-mamá bafukami, bazali kolela pe
kobondela. Nazaláki kotéléma na ekuke pe kozela, kozela,
kozela. Pe bazaláki kokáta mabondeli te, nazaláki kofanda na
bibuteli pe nabandáki kobondela, ngaimoko, ezalaki ngai kozela
bango, bomoni. Pe e—ezalaki bongo. Pe bazalaki kolingana
bango na bango. Bazalaki kolingana bango na bango. Tozaláká
kotelema pe koyemba loyembo ya kala wana:

Épambolama, ekanganeli oyo ekangi
Mitema na biso na bolingo ya Klisto;
Boyokani ya bondeko
Ezali lokola ya Likolo.

Ntango tozali kokabwana,
Ezali kosala biso mpasi na kati;
Kasi tokokóba kozala elongo na mitema,
Pe kolikia kokutana lisusu.

98 Nazali koloba likambo oyo na esengo monene na motema
na ngai, mpo na Klisto. Mingi kati na bango basili kolála awa,
na ba-nkunda oyo etiami elembo, na mpokwa oyo, bazali kozela
lisekwamonene wana, esika tokokutana lisusu.
99 Tika ete molimo yango élongwa na esika oyo te! Soki
elongwe, na ntango wana, ata mokengeli na bino akoki kozala na
elobeli malamu ndenge nini, ata akoki koteya Liloba na Nzambe
kitoko ndenge nini, Molimo ya Nzambe ekoyoka mawa pe
ekokende mosika. Bomoni? Ntango tokoki kozala na makambo
nyonso na boyókani na bandeko, na bomóko, pe kolingana
kati na biso, ntango wana nde Nzambe akosala mosala elongo
na biso.
100 Na bongo tokotálisa ntango malamu, kino bato bakobéléma
pe bakoloba: “Soki bolingi komona losambo oyo ezali mpenza
na komikitisa, losambo oyo elingaka mpenza Nzambe, bókende
na mongombo wana, mokolo moko, pe bótala bango malamu.
Bótala ndenge basálisanaka kati na bango, ndenge bazalaka na
limémia kati na bango; ntango Nsango-malamu ezali koteyama,
bazalaka na limemia, makambo nyonso esalemaka na molongo.”
Iyo, na bongo bakoki kotala pe komóna ntango nini tozali kobika
na yango. Bokomóna Molimo na Nzambe kosala makambo kati
na bino, bilembo minene ná bikamwa, pe makambo ndenge na
ndenge ekobanda kosalema. Soki likambo ezali kosala mosala
elongo, ekotálisa ngonga. Kasi soki ezali kosala bongo te, na
ntango wana ngonga ekotelema, ekotalisa lisusu ngonga te. Na
boye, soki tolingi koyeba ntango nini tozali kobika na yango,
tóbanda biso nyonso kosala mosala elongo kati na Nsango-

malamu, kolingana kati na biso, kolinga Nzambe, pe makongá,
yango moko, ekolakisa ntango nini tozali kobika na yango.
Bondimi yango? [Losambo balobi: “Amen.”—N.D.E.] Ya solo
mpenza. Amen. Nkolo ápambola bino, mingi koleka.
101 Bóbosana te sikawa, bókende bisika nyonso na mpóso oyo.
Pe soki boyebi bato oyo bazali kobéla, baoyo bakoya, bóyebisa
bango, ntango bakoya, bóloba: “Molingami, nalingi kotuna
yo likambo moko. Tokobóndela mpo na babéli, na ntongo ya
lomingo, na mongombo. Pe esali ntango molai ozali kobéla,
sikawa nalingi…”

“Ee, nalingi kokende. Nazalaka ntango nyonso na mpósa ya
kokende.”
102 “Sikawa, nayokaki liteya moko mokolo ya lomingo na
mpokwa, kuna ndeko moko atéyaki, ete tosengeli koyámbola
mabé na biso, moko na mosusu, pe kobóndela moko mpo na
mosusu, mpo tókoka kobikisama. Yakobo 5:14, 13, 14, 15, omoni,
ete tosengeli koyámbola mabe na biso moko na mosusu liboso
na biso koyá koluka kobikisama ya nzoto. Iyo. Koyambola mabé
na biso moko na mosusu, pe kobondela moko mpo na mosusu.”
Bomoni? Bomoni, yango mpenza nde likambo azalaki kolobela
na mpokwa oyo, ezali kozóngisa mapamboli ná Malako 16 esika
moko. Soki bosangisi yango elongo, bozali na yango, na ntango
wana kobikisama ya nzoto ekosalema.
103 Bótala Yesu, eloko mosusu te bobele libóke ya bolingo.
Bomoni? Azalaki Nzambe oyo atalisami. Ye, Nzambe,
Amimonisaki na nzela na Ye, yango wana bikamwa pe makambo
ndenge na ndenge esalemaki. Bomoi na Ye ya komikitisa, pe
bomoi na Ye ya komibulisa; kolongwa kozala Nzambe, mpo na
kokóma moto awa na mokili, pe komonisa Nzambe na nzela
na Ye moko. Yango nde eloko ekomisaki Ye oyo Ye azalaki.
Nalobaka ntango nyonso ete: “Eloko ekomisaki Yesu Nzambe,
mpo na ngai, ezali lolenge Amikitisaki. Azalaki monene mingi,
ata bongo akokaki kokómamokemingi.” Bomoni? Ezali solo.
104 Nkolo ápambola bino mingi mpenza. Sikawa tótelema, mpo
na kosilisa liyangani. Tómeka yango naino, (ntangomosusu oyebi
yango te, ndeko mwasi), ezali, Epambolama, Ekanganeli Oyo
Ekangisi. Tóyemba yango mbala moko, boye te? Bandá yango
mpo na biso.

Épambolama, ekanganeli oyo ekangisi
Mitema na biso na bolingo ya Klisto;
Boyokani ya bondeko
Ezali lokola ya Likolo.

105 Sikawa wana tozali koyemba eteni oyo ya suka, tópesana
mbote ya loboko, “wana tozali kokabwana,” pe bóloba bobele:
“Nzambe ápambola yo, ndeko mobali, ndeko mwasi. Nazali
na esengo monene kozala awa elongo na yo na mpokwa oyo.”

Bomoni, likambo ya ndenge wana, na sima, obaluki zinga-zinga.
Sikawa tóyemba yango.

Wana tozali kokabwana…
Nzambe ápambola yo, Ndeko Neville!

Ezali kosala biso mpasi na kati;
Kasi tokokóba kozala elongo na mitema,
Pe kolikia kokutana lisusu.

106 Tolingi Nkolo Yesumingi mpenza! Boye te? [Losambo balobi:
“Amen.”—N.D.E.] Ndenge…

Kino tokokutana!
Kino tokokutana na makolo na Yesu; (kino
tokokutana!)

Kino tokokutana! kino tokokutana!
Nzambe ázala na bino kino tokokutana lisusu!

Tókangamiso, pe tóyemba yango naMolimo sikawa.
Kino tokokutana! kino tokokutana!
Kino tokokutana na makolo na Yesu;
Kino tokokutana! kino tokokutana!
Nzambe ázala na bino kino tokokutana lisusu!

107 Sikawa, wana togumbi mitó. Tozali bobele bana, bana na
Nzambe. Tóyemba yango na nsé ya mongongo. [Ndeko Branham
ná losambo babandi koyemba na nsé ya mongongo, Nzambe
Ázala NaBino—N.D.E.] Oh, ezali mpenza komemela bisoMolimo
ya Nzambe! Bokoki kokanisela, na ebandeli, wana bazalaki
kofanda likolo na mabanga?

Nzambe ázala na bino kino tokokutana lisusu!
108 Wana togumbi mitó, nalingi kosenga soki Ndeko Allen, kuna
na sima, ndeko ya sika kati na biso, soki akolinga kosilisa
liyangani na biso na liloba ya libondeli. Ndeko Allen. 

